
Жисмоний шахслар учун UnionPay/VISA/MasterCard 
халқаро пластик карталарини чиқариш ва уларга хизмат кўрсатиш бўйича
ШАРТНОМА № ____

_______________ ш.                                                               20___й. «___» _______________ 
Қуйида Банк деб аталувчи АТБ «InFinBank», ________________________ асосида фаолият юритувчи __________________________________________________________ шахсида, бир томондан, ва
қуйида Эгалик қилувчи деб аталувчи жисмоний шахс _______________________________ (паспорт серияси _____________   ___________________________________________________________ томонидан берилган), бошқа томондан, мазкур Шартномани қуйидагилар ҳақида туздилар:
1. Таърифлар
1.1. Карта – товарлар/хизматларни тўлаш ва нақд пул маблағларини олиш учун Банк томонидан Эгалик қилувчининг номига чиқарилган, Эгалик қилувчининг карта ҳисобидаги пул маблағларини тасарруф қилиш имконини берадиган UnionPay/VISA/MasterCard халқаро тўлов пластик картаси.  
1.2. Карта Соҳиби / Эгаси – жисмоний шахс бўлиб, у ҳақидаги маълумот Карта ташувчисига ёзилган ва унинг юзасига босилган бўлади.

1.3. Махсус Карта Ҳисоби (МКҲ) – Картадан фойдаланган ҳолда ҳисоб-китобларни амалга ошириш учун мўлжалланган пуллар миқдорини ҳисобга олиш мақсадида Банкда очиладиган ҳисоб рақам.

1.4. Транзакция – Картадан фойдаланган ҳолда амалга ошириладиган товарлар ва хизматлар тўлови, нақд пул маблағларини олиш ва бошқа амалиётлар.

1.5. Авторизация – Карта Эгасининг товарлар ва хизматлар тўловини амалга ошириш, амалиётларни амалга оширганда нақд пул маблағларини олиш ҳуқуқининг тасдиқланиши. Авторизация Овозли (телефон алоқасидан фойдаланган ҳолда) ёки Автоматлаштирилган (электрон қурилмалардан фойдаланган ҳолда) авторизацияга бўлинади.

1.6. Картани бекор қилиш – Картанинг ҳақиқий эмас деб тан олиниши.

1.7. Банкомат – карта бўйича автоматлаштирилган тарзда нақд пул олинадиган электрон қурилма.

1.8. Картани блокировка қилиш – Банк томонидан Картанинг ишлашини вақтинчалик тўхтатувчи ёки батамом тўхтатувчи чораларнинг кўрилиши (охирги ҳолатда карта хизмат кўрсатишга тақдим этилганида, Картани олиб қўйиш кўзда тутилади).

1.9. Кўчирма – Банк томонидан Эгалик қилувчининг сўрови бўйича шакллантириладиган календарь ойи учун кўчирма.
1.10. ПИН-код – Шахсий идентификация рақами, тўрт хонали ёки олти хонали рақамли махфий код, электрон қурилмалар орқали Карта амалиётларини ўтказишда Карта Эгасини идентификация қилиш учун хизмат қилади.
1.11. Тарифлар – Банк томонидан тасдиқланадиган, мукофот пулини тўлаш санасига амалда бўлган Банк томонидан карталар бўйича кўрсатиладиган хизматлар Тарифлари.
1.12. СVV-2 – транзакцияларни Интернет орқали амалга ошириш учун картанинг орқа томонига қўйиладиган уч хонали код.
1.13. ССК – ҳам Ўзбекистон Республикаси ҳудудида, ҳам чет элда картани товарлар ва хизматлар учун тўлов сифатида қабул қиладиган савдо-сервис корхонаси. 
1.14. Тўловни қайтариш – Карта эгасининг МКҲни кредитлаш учун ССК томонидан транзакцияга нисбатан амалга оширадиган пул маблағларининг ҳар қандай қайтарилиши.
1.15. Суғурта депозити – мазкур шартноманинг бутун амал қилиш муддати давомида Карта эгаси учун ёпиқ бўлган МКҲдаги пул маблағлари суммаси (МКҲдаги маблағларнинг фаол бўлмаган қисми).
1.16. Шахсий маълумотлар – Карта эгасига тегишли бўлган ёки уни индентификация қилиш имконини берадиган электрон, қоғоз ва (ёки) бошқа моддий ташувчига ёзилган ахборот.
1.17. Шахсий маълумотларга ишлов бериш – Карта эгасининг шахсий маълумотларини тўплаш, бир тизимга солиш, сақлаш, ўзгартириш, тўлдириш, фойдаланиш, тақдим этиш, тарқатиш, узатиш, шахссизлантириш ва йўқ қилиш бўйича бир ҳаракатни ёки ҳаракатлар мажмуини амалга ошириш.  
2. Шартнома предмети
2.1. Мазкур Шартнома Банк томонидан Банк картаси ёрдамида товарлар ва хизматлар учун ҳисоб-китобларни амалга ошириш бўйича хизматлар тақдим этилиши ҳамда Карта эгаси томонидан белгиланган тартибда амалга оширилган UnionРay/Visa/ MasterCard халқаро тўлов тизимига уланган банкоматлар ва банклар кассалари орқали нақд пул маблағларини олиш соҳасида Банк ва Карта эгаси ўртасидаги ўзаро муносабатларни тартибга солади.
3. Томонларнниг ҳуқуқ ва мажбуриятлари:

3.1. Карта эгаси қуйидаги ҳуқуқларга эга:

3.1.1. МКҲдаги қолдиқни тўлдириш; 

3.1.2. Картани блокировка қилиш ёки блокировкасини олиб ташлаш ҳақидаги оғзаки ва ёзма Ариза билан Банкка мурожаат қилиш;  
3.1.3. Карта ҳисоби (МКҲ) бўйича кўчирмаларни олиш;
3.1.4. МКҲ ҳолати ҳақидаги ахборотни телефон бўйича олиш (телефон суҳбатлари учун шахсий паролни маълум қилиш шарти билан);
3.1.5. Карта йўқотилган/ўғирланган/ишдан чиққан тақдирда уни қайта чиқариш.

3.2. Карта эгасининг мажбуриятлари:

3.2.1. Картадан мазкур Шартнома шартларига мувофиқ фойдаланиш.

3.2.2. Агар Карта билан амалиёт Карта блокировка қилинишидан олдин амалга оширилган бўлса, ПИН-кодни териш ёки Карта эгасининг имзоси билан тасдиқланган, картадан фойдаланган ҳолда бажарилган амалиётлар бўйича сўзсиз равишда ҳисоб-китоб қилиш.

3.2.3. Картани Банкдан олиш пайтида унинг орқа томонига ўз имзосини қўйиш.

3.2.4. Банк хизматлари ҳақини Тарфиларга мувофиқ тўлаш.

3.2.5. Карта бўйича маълумотларни, ПИН-код ва CVV-2 кодни учинчи шахсларга бермаслик. 
3.2.6.  Карта йўқотилган, ўғирланган, ишдан чиққан тақдирда, зудлик билан бу ҳақда 202-50-60, 202-50-71 телефон рақамлари орқали Банкка хабар бериш, бунда Карта эгаси телефон суҳбатлари учун шахсий паролни айтиши керак. Оғзаки хабар берилганидан кейин Карта эгаси буни 24 соат ичида ёзма шаклда тасдиқлаши шарт. 

3.2.7. 5 (беш) иш куни давомида Аризада кўзда тутилган Карта эгаси ҳақидаги маълумотлар ўзгаргани ҳақида Банкка ёзма шаклда хабар бериш.

3.2.8. Карта эгасининг айби билан ёки картани блокировка қилиш билан боғлиқ кўрилган суд харажатларини сўзсиз тартибда қоплаш.

3.2.9. МКҲга адашиб ўтказилган пулларни Банк томонидан тегишли талаб қўйилган пайтдан бошлаб бир кун ичида Банкка қайтариш. Банк талаби телефон орқали оғзаки қўйилиши (кейин талаб ёзма шаклда расмийлаштирилади) ёки фақат ёзма шаклда қўйилиши мумкин.  
3.2.10. Банкдан мазкур Шартнома бекор қилиниши ҳақида ёзма хабарнома олинган кундан бошлаб 5 (беш) иш куни ичида Банкка барча карталарни қайтариш.

3.2.11. Картадаги маблағлардан МКҲдаги фаол қолдиқ доирасида фойдаланиш ва МКҲ бўйича қарздорлик юзага келишига йўл қўймаслик.

3.3. Банк қуйидаги ҳуқуқларига эга:

3.3.1.  Карта орқали қилинган барча транзакциялар бўйича МКҲни дебетлаш.
3.3.2.  Эгалик қилувчининг картаси бўйича тўлов қайтарилган тақдирда МКҲни кредитлаш.
3.3.3. Карта эгаси томонидан транзакция амалга оширилган кундан бошлаб 30 (ўттиз) календарь куни ўтганидан сўнг тақдим этилган Ўзбекистон Республикасидан ташқарида амалга оширилган транзакциялар бўйича эътирозни кўриб чиқишга қабул қилмаслик.
3.3.4. Карта эгаси Ариза берилган кундан бошлаб 6 (олти) календарь ойидан ортиқ муддатда картани олиш учун Банкка келмаган тақдирда, Картани бекор қилиш ва Карта эгасига Картага хизмат кўрсатиш учун тўланган пулни қайтармаслик.
3.3.5.Ўзбекистон Республикасининг амалдаги қонунчилигида кўзда тутилган ҳолатларда ҳамда жиноий фаолиятдан олинган даромадларни легаллаштиришга ҳамда терроризмни молиялаштириш ва оммавий қирғин қуролини тарқатишни молиялаштиришга қарши курашиш қоидаларини тартибга солувчи нормаларга мувофиқ МКҲ бўйича амалиётларни тўхтатиш ёки уларнинг ўтказилишини рад этиш. 


3.3.6. Ўзбекистон Республикасининг амалдаги қонунчилиги, шу жумладан жиноий фаолиятдан олинган даромадларни легаллаштиришга ҳамда терроризмни молиялаштириш ва оммавий қирғин қуролини тарқатишни молиялаштиришга қарши курашиш қоидаларини тартибга солувчи нормалар асосида, бир томонлама тартибда, мазкур Шартномани бекор қилиш.

3.3.7. Карта эгаси билан келишган ҳолда мазкур Шартнома бўйича Банкнинг комиссия ҳақини ўзгартириш.   
3.4. Банкнинг мажбуриятлари:

3.4.1. Мазкур Шартнома имзоланганидан кейин 3 иш куни давомида Картани чиқариш, унга хизмат кўрсатилишини таъминлаш ҳамда мазкур Шартномада кўзда тутилган шартларда карта ҳисобига ҳисоб-китоб хизматларини кўрсатиш.
3.4.2. Тегишли тарзда расмийлаштирилган тўлов ҳужжатларини олган кундан бошлаб 3 иш куни ичида карта ҳисобрақамига Карта эгасининг фойдасига тушган пулларни ўтказиш.
3.4.3. Карта эгаси томонидан Карта йўқолгани (ўғирлангани, йўқотилгани, ишдан чиққани ва ҳ.к.) ҳақида ёзма Ариза тақдим этилганидан кейин Картани дарҳол блокировка қилиш.
3.4.4. Банк томонидан Карта бўйича амалиётлар тўхтатилганида (Картадан фойдаланганда «PIN-код» ни нотўғри териш натижасида блокировка бўладиган ҳолатлар бундан мустасно), Банк, амалиётлар тўхтатилган санадан бошлаб кейинги иш кунидан кечиктирмасдан, Карта эгасига унинг ҳисобрақамига хизмат кўрсатиш тўхтатилгани ва унинг сабаблари ҳақида хабарнома (билдирги) юбориши керак.
4. Ҳисоб-китобларни амалга ошириш шартлари ва тартиби
4.1. Карта ҳисоби АҚШ долларида юритилади ва барча комиссия пуллари Банк томонидан Банк тарифларига мувофиқ МКҲ валютасида ундирилади. 
4.2. Карта Ўзбекистон Республикасидан ташқарида фойдаланилганда, зарурат бўлганида, Картадаги пулнинг шу мамлакат валютасига тўлов тизимлари томонидан белгиланган курс бўйича автомат конвертацияси юз беради.  

 4.3.Суғурта депозити суммасини қайтариш Банк томонидан Картани ёпишга ариза берилган кундан бошлаб 30 календарь куни тугаганидан кейин амалга оширилади.  
5. Томонларнинг жавобгарлиги
5.1. Карта эгаси Карта бўйича Интернет орқали транзакцияларни ўтказиш (Карта эгасининг иштироки билан ва/ёки иштирокисиз) натижасида юзага келган салбий оқибатлар учун тўлиқ жавобгар бўлади.

 5.2. Карта эгаси карта йўқолганида ёки ишдан чиққанида карта билан транзакциялар амалга оширилиши (Карта эгасининг иштироки билан ва/ёки иштирокисиз) натижасида юзага келган салбий оқибатлар учун тўлиқ жавобгар бўлади.
5.3. Шунингдек Карта эгаси Карта, Пин-код ва/ёки CVV-2 ўғирлангани/йўқолгани/ишдан чиққани ҳақида Банкни ёзма шаклда хабардор қилмаганлик ёки ўз вақтида хабардор қилмаганлик учун жавобгар бўлади.  

5.4. Мазкур Шартномада кўзда тутилган мажбуриятларнинг бажарилмаслиги Шартномани тўхтатишга асос бўлади, бунда бекор қилиш вақти томонлар тарафидан алоҳида тартибда келишиб олинади.
5.5. Карта эгаси, худди шунингдек Банк ҳам, Шартнома бўйича ахборотнинг махфийлигини таъминлаш учун жавобгар бўлади.

5.6.  Агар томонлардан бири мазкур Шартномани бажараётганда амалдаги қонунчилик ва ҳуқуқий ҳужжатларни бузса, унда иккинчи томон бунинг учун жавобгар бўлмайди.
5.7. Мазкур Шартномада кўзда тутилмаган ҳолатларда Томонларнинг жавобгарлиги Ўзбекистон Республикасининг амалдаги қонунчилиги билан тартибга солинади.
6. Форс-мажор ҳолатлари
6.1. Томонлар мазкур Шартнома бўйича мажбуриятларнинг бажарилмагани ёки тегишли тарзда бажарилмагани учун, агар улар бундай бажарилмаслик мазкур Шартнома тузилганидан кейин фавқулодда характердаги воқеалар натижасида юзага келган, Томонлар олдиндан кўра олмаган ва оқилона чоралар билан олдини ололмаган енгил бўлмас куч ҳолатлари (форс-мажор) юзага келиши оқибатида содир бўлганини исботласа ва Томонлар барча имконли ва уларга ўз мажбуриятларини тегишли тарзда бажариш бўйича чораларни кўрган бўлса, жавобгар бўлмайдилар. Форс-мажор ҳолатларига қуйидагилар киради, хусусан: ҳарбий ҳаракатлар, табиат кучларининг таъсири (зилзила, сув тошқини ва ҳ.к.), давлат органларининг қарорлари, электр энергияси узитилишидаги узилишлар ва Томонларнинг хоҳиш-иродасига боғлиқ бўлмаган бошқа ҳолатлар.

6.2. Форс-мажор ҳолатлари юз бергани ҳақида Томонлар улар юз берган пайтдан бошлаб уч иш куни ичида бир-бирини хабардор қилиши лозим.

6.3. Форс-мажор ҳолатлари юзага келган тақдирда, мазкур Шартнома бўйича мажбуриятларни бажариш муддати шундай ҳолатлар ва уларнинг оқибатлари амал қиладиган даврга кўчирилади.

7.  Низоларни ҳал этиш тартиби
7.1. Мазкур Шартномани бажаришда юзага келадиган барча низолар ва келишмовчиликлар, имкони борича, Томонлар ўртасидаги музокаралар йўли билан ҳал этилади.

7.2. Келишувга эришилмаган низолар Банк манзили бўйича жойлашган судда ҳал этилади.

8. Бошқа шартлар
8.1. Карта Банкнинг мулки ҳисобланади. Карта унда кўрсатилган ой ва йил охиригача амал қилади ва 3 йил муддатга чиқарилади. Муддати ўтган карталар бўйича амалиётлар ўтказилмайди.
8.2. Томонлар низоларни ҳал этишда далил сифатида ахборотнинг машина ташувчиларидаги амалиётлар ҳақидаги маълумотларни тан олишга рози бўладилар.

8.3. Агар ёзма хабарномалар бошқа Томонга тилхат билан берилган бўлса ёки мазкур Шартномада кўрсатилган манзил бўйича буюртма хат юборилган бўлса (почта квитанцияси мавжуд бўлганида), ёзма хабарномалар бошқа Томон тарафидан олинган ҳисобланади.

8.4. Карта эгаси шартнома бекор қилинишидан ва барча карталарни топшириш санасидан камида 30 (ўттиз) календарь куни олдин Банкка тегишли ёзма хабарномани юбориш орқали  мазкур Шартномани бир томонлама тартибда бекор қилишга ҳақли.  

8.5. Шахсий маълумотлар тўғрисидаги қонунчилик талабларига мувофиқ, Карта эгаси Банкка ўз фаолиятини юритиш, Банк томонидан мазкур Шартнома шартларини бажариш ҳамда Ўзбекистон Республикаси қонунчилигига зид бўлмаган бошқа мақсадларда Банк томонидан Карта эгасининг ҳар қандай шахсий маълумотларига ишлов бериш ва улардан фойдаланишга муддатсиз розилигини тақдим этади.
8.6. Ушбу билан Карта эгаси барча алоқа воситалари: почта тарқатмаси, СМС-тарқатма, овозли тарқатма, электрон хатлар тарқатмаси ва ҳ.к.дан фойдаланган ҳолда, аммо улар билан чекланмаслан бевосита алоқаларни амалга ошириш йўли билан Банк хизматларини тарғиб қилиш билан боғлиқ реклама материалларини Банкдан олишга ўз розилигини билдиради.
8.7. Мазкур Шартнома бекор қилинганида, Карта эгаси томонидан Картага хизмат кўрсатиш учун тўланган ҳақ қайтарилмайди.
8.8. Мазкур Шартномага барча ўзгаришлар ва қўшимчалар, улар ёзма шаклда бажарилган ва иккала Томон тарафидан имзоланган бўлсагина ҳақиқий ҳисобланади (мазкур Шартнома шартларига мувофиқ Банк томонидан бир томонлама тартибда киритиладиган ўзгаришлар ва қўшимчалар бундан мустасно).

8.9. Мазкур Шартномада кўзда тутилмаган бошқа барча ҳолатларда Томонлар Ўзбекистон Республикасининг амалдаги қонунчилигига таянади.

8.10.  Мазкур Шартнома Томонлар тарафидан имзоланган кундан бошлаб кучга киради ва картанинг бутун амал қилиш муддати давомида амал қилади.

8.11. Мазкур Шартнома ҳар бир Томон учун бир донадан икки нусхада тузилди. Мазкур Шартноманинг иккала нусхаси ҳам бир хил юридик кучга эга.

8.11. Эгалик қилувчи мазкур Шартномада баён этилган хизматлардан фойдаланганда, мазкур Шартномага барча иловалари шартноманинг ажралмас қисми ҳисобланади ва улар бажариш учун мажбурийдир.

 1-Илова
Priority Pass бонусли карталаридан 
фойдаланиш қоидалари.

I. Терминлар ва таърифлар
Банк – АТБ “InFinBank”.
Карточка (Карта) –  Халқаро тўлов пластик картаси – VISA GOLD ва VISA PLATINUM.

Priority Pass Limited компанияси – Priority Pass Дастури ва унинг барча аъзолик имтиёзларининг эгаси ва маъмури бўлган Priority Pass Limited компанияси.

II. Priority Pass картасидан фойдаланиш қоидалари
Priority Pass картасидан фақат Priority Pass картасининг эгаси фойдаланиши мумкин. Priority Pass картаси бошқа шахсларга берилмайди ва фақат картанинг олд томонидан кўрсатилган амал қилиш муддати тугагунга қадар ва унда эгалик қилувчининг имзоси мавжуд бўлганида амал қилади. Амал қилиш муддати тугаган Priority Pass картасидан фойдаланиш ёки Priority Pass картасидан унинг эгаси бўлмаган шахснинг фойдаланиши тақиқланади.

Priority Pass картасининг амал қилиш муддати, унга қўшимча равишда берилган Картанинг амал қилиш муддати билан чекланган. Агар Карта эгаси Картадан фойдаланишдан воз кечса ва уни Банкка қайтарса, ёки амал қилиш муддати тугаши муносабати билан уни алмаштиришни рад этса, унда Priority Pass картаси Карта эгаси томонидан Банкка қайтарилган пайтдан ёки Картанинг амал қилиш муддати тугаган пайтдан бошлаб ҳақиқий бўлмайди. Мижоз Карта билан бирга Банкка Priority Pass картасини ҳам қайтариши шарт. Агар мижоз Priority Pass картасини қайтармаса, Банк уни блокировка қилиш ҳуқуқига эга.  

Мижоз ҳақиқий бўлмаган/ўғирланган/йўқотилган Priority Pass картасидан фойдаланиш натижасида юзага келиши мумкин бўлган Банкнинг ҳар қандай харажатлари учун жавобгар бўлади.

Priority Pass картаси тўлов картаси ҳисобланмайди, ундан ушбу сифатда фойдаланиш тақиқланади. 

VIP-залларга фақат ҳақиқий бўлган Priority Pass картаси тақдим этилганидагина кириш мумкин. Тўлов карталари Priority Pass картасининг ўрнига қабул қилинмайди. 
VIP-залларга кириш имкони фақат Priority Pass картасининг эгасига ва унга ҳамроҳлик қилувчи шахсларга ҳамда амал қилувчи авиачипталар  кўрсатилгандагина (яъни саёҳат қилувчи йўловчиларга) тақдим этилади.

Хизматлар тўплами ва дастурда қатнашувчи ҳар бир залнинг жойлашган ери ҳақидаги ахборотни Карта эгаси компаниянинг www.prioritypass.com сайтидаги иловани юклаб олган ҳолда олиш мумкин.

VIP-залда бўлганда Priority Pass картасининг эгаси томонидан ушбу карта тақдим этилганда, VIP-зал ходимлари Priority Pass картасининг изини олишади ва Эгалик қилувчига "Record of Visit" чеки берилади ёки рўйхатга олиш журналига тегишли ёзувни киритишади. Айрим VIP-залларда электрон ўқийдиган қурилмалар мавжуд бўлиб, уларнинг ёрдамида Priority Pass картасининг магнит тасмасида шифрланган ахборот ўқилади. Priority Pass картасининг эгаси VIP-зал, унда бўлиш, ҳамроҳлик қилувчи шахслар сони (агар мавжуд бўлса) ҳақидаги маълумотларни ўз ичига олувчи, аммо VIP-залда бўлиш қийматини ўз ичига олмаган "Record of Visit" чекига талаб қилинадиган ҳолатларда имзо қўйиши керак бўлади. 

Рўйхатга олиш журналига ёзувни мажбурий киритиш ёки Priority Pass картасидан босиб чиқарилган чек VIP-зал ходимининг вазифаси ҳисобланади, Priority Pass картасининг эгаси эса, ўз навбатида, чекка имзо қўйишдан олдин унда VIP-залда бўлганлик ҳақидаги маълумотлар тўғри акс этганини текшириши ҳамда VIP-залда бўлганда тақдим этилган "Record of Visit" чекининг нусхаси сақланишини таъминлаши шарт. 

Priority Pass картасининг эгаси ва унга ҳамроҳлик қилувчи шахслар томонидан VIP-залларда бўлганлик учун тўлов Банк томонидан Картадан фойдаланган ҳолда амалиётларни бажариш учун очилган Мижознинг карта ҳисобрақамидан акцептсиз тартибда ечиб олинади, бунга Мижоз ушбу билан ўз розилигини билдиради ва чақиртириб олинмайдиган тарзда Банкка ваколат беради. VIP-залларда бўлганлик учун тўлов Мижоз ва/ёки унга ҳамроҳлик қилувчи шахслар томонидан ҳар сафар VIP-залда бўлганлик учун алоҳида ундирилади. VIP-залда бўлганлик учун тўлов Банк Тарифларида кўрсатилган миқдорда ечиб олинади.

Карта эгаси ечиб олиш санасида карта ҳисобрақамида Банк томонидан VIP-залларда Эгалик қилувчи ва унга ҳамроҳлик қилувчи шахслар томонидан Ҳисобот даври давомида бўлганлик учун умумий тўлов суммасини ечиб олиш учун етарли миқдорда пул маблағлари бўлишини таъминлаш мажбуриятини олади.

Эгалик қилувчининг карта ҳисобрақамида Банк томонидан VIP-залларда бўлганлик учун умумий тўлов суммасини (Эгалик қилувчининг Банк олдидаги қарздорлиги) ечиб олиш учун зарур бўлган пул маблағлари мавжуд бўлмаган тақдирда, Эгалик қилувчи, Банкнинг тегишли талабномаси олинган санадан бошлаб, 5 тақвим куни давомида ўзининг карта ҳисобрақамини Банк томонидан ечиб олиниши зарур бўлган суммага тўлдириш мажбуриятини олади. Акс ҳолда Банк Эгалик қилувчидан ҳар бир муддати ўтган кун учун қарздорлик суммасининг 0,5% миқдорида пеня ундириш ҳуқуқига эга. Муддати ўтган кун Эгалик қилувчи Банкнинг тегишли талабномасини олган кундан бошлаб олтинчи календарь кунидан  ҳисобланади.  

VIP-залларга кириш авиакомпаниялар, аэропортлар ходимлари ва арзонлаштирилган тариф бўйича саёҳат қиладиган бошқа туризм саноати ходимлари учун ёпиқ бўлиши мумкин. АҚШдан ташқарида чиптага учиб кетаётган рейсга ўтириш талони илова қилиниши керак (яъни VIP-залларда бўлиш ҳуқуқига фақат учиб кетаётган йўловчилар эга). Айрим Европа аэропортларида VIP-заллар аэропортнинг алоҳида ажратилган шенген зоналарида жойлашганини инобатга олиш керак. Бу кўрсатилган VIP-заллардан фойдаланишга фақат Шенген келишуви мамлакатлари ўртасидаги парвозларда рухсат этилганини билдиради. 

VIP-залдан фойдаланиш ҳуқуқи карта эгалари ва уларга ҳамроҳлик қилувчи шахслар (шу жумладан, фарзандлари) белгиланган ўзини тутиш қоидалари ва кийиниш одобига (АҚШдан ташқарида шорти кийган шахслар VIP-залларга қўйилмайди) амал қилиниши шарти билангина тақдим этилади. Бошқа меҳмонларни безовта қилувчи болалардан VIP-зални тарк этишларини сўрашлари мумкин. Priority Pass Limited компанияси ва Банк, Карта эгаси ва/ёки унга ҳамроҳлик қилувчи шахслар томонидан кўрсатилган қоидаларга амал қилинмагани сабабли VIP-зал оператори бўлган компания VIP-залдан фойдаланиш ҳуқуқини рад этиши натижасида Карта эгаси ва унга ҳамроҳлик қилувчи шахслар томонидан кўрилган бирор-бир зарар учун жавобгар бўлмайди.

Конкрет VIP-залга қараб, фойдаланиш шартлари ва тақдим этиладиган хизматлар тўплами, фойдаланишга ёш бўйича чекловлар, ҳамроҳлик қилувчи меҳмонлар бўйича фойдаланишга қўйиладиган миқдорий чекловлар, болаларга бепул хизмат кўрсатиш мавжудлиги ёки йўқлиги қисмида, сезиларли равишда фарқ қилиши мумкин. 

Priority Pass дастурида қатнашадиган барча VIP-заллар бегона ташкилотларга тегишли бўлади ва уларнинг бошқарувида бўлади. Карта эгаси ва унга ҳамроҳлик қилувчи шахслар Priority Pass дастурида қатнашувчи барча VIP-залларнинг қоидалари ва низомларига амал қилиши шарт. 

VIP-залга кириш жойлар етишмаслиги сабабли чекланган бўлиши мумкин, бундай қарор буткул ва тўлиқ конкрет VIP-зал операторининг ихтиёрида бўлади. 

Priority Pass Limited компанияси ва Банк VIP-залларда таклиф қилинадиган хизматлар ва имтиёзлар, уларнинг иш вақти ҳамда уларда банд бўлган ходимлар учун жавобгар бўлмайди. Priority Pass дастурининг маъмурияти маълумотномада кўрсатилган барча хизматлар ва VIP-залларнинг имтиёзлари тақдим этилиши учун барча чораларни кўриш мажбуриятини олади, бироқ Priority Pass Limited компанияси ва Банк карта эгаси томонидан VIP-залда исталган вақтда бўлганда юқорида тилга олинган хизматлар ёки имтиёзлардан фойдаланиш имкониятини кафолатламайди.

Шунингдек Priority Pass Limited компанияси ва Банк маълумотномада кўрсатилган ҳар қандай хизмат ва имтиёз тақдим этилиши ёки қисман ёхуд тўлиқ тақдим этилмаслиги оқибатида карта эгаси ва унга ҳароҳлик қилувчи шахслар томонидан кўрилган бирор-бир зарар учун ҳам жавобгар бўлмайди. Карта эгасига ҳамроҳлик қилувчи болалар учун (болаларга VIP-залга кириш рухсат этилган ҳолатларда), агар ушбу VIP-зал бўйича ахборотда бошқаси тилга олинмаган бўлса, VIP-залда бўлиш учун тўлов тўлиқ тариф бўйича ундирилади.

Priority Pass дастурида қатнашувчи VIP-заллар, ҳаддан ташқари кўп одам тўпланишига йўл қўймаслик учун, максимал бўлиш вақтининг давомийлигини чеклаш ҳуқуқини ўзида қолдиради. Ушбу қарор VIP-зал оператори бўлган компания ихтиёрида қолади, у VIP-залда кўпроқ бўлиш учун қўшимча тўлов олишга ҳақли.

Priority Pass дастурида қатнашувчи VIP-заллар рейслар ҳақида эълонлар қисмида шартномавий мажбуриятлар билан боғланмаган, шу боис Priority Pass Limited компанияси ва Банк рейс (рейслар)га кечикканлик оқибатида карта эгаси ва/ёки унга ҳароҳлик қилувчи шахслар кўрган ҳар қандай бевосита ёки билвосита зарарлар учун жавобгар бўлмайди.

Алкоголли ичимликлар билан бепул таъминлаш ишлари (маҳаллий қонунлар рухсат берганида) ҳар бир конкрет VIP-залда белгиланган қоидаларга қараб амалга оширилади, бу алоҳида ҳолатларда чекланган бўлиши мумкин. Бу ҳолда Priority Pass картасининг эгаси ва/ёки унга ҳамроҳлик қилувчи шахслар бепул ичимликлар лимитидан ортиқча истеъмол қилганлик учун тўловни бевосита VIP-зал ходимига амалга ошириши керак (VIP-залнинг индивидуал қоидаларига қаранг). 

Телефон хизматлари ҳар бир конкрет VIP-залда белгиланган қоидаларга қараб тақдим этилади. Одатда бепул фойдаланиш фақат маҳаллий қўнғироқлар билан чекланади.
Факс, душ кабинаси, Интернет ва Wi-fi дан (мавжуд бўлганида) фойдаланганлик учун VIP-зал оператори бўлган конкрет компаниянинг ихтиёрига кўра ундирилади, Карта эгаси ушбу хизматлар учун бевосита VIP-зал ходимларига тўлаши шарт.

Priority Pass Limited компанияси ва Банк, Priority Pass картасининг эгаси ва/ёки унга ҳамроҳлик қилаувчи шахслар ҳамда VIP-зал ходимлари ўртасида юзага келган ҳар қандай келишмовчиликлар учун жавобгар бўлмайди. 

Priority Pass картасининг эгаси ўзи ва унга ҳамроҳлик қилувчи шахслар томонидан VIP-залда бўлиш натижасида юзага келган ва мулкни шикастлаш ёки йўқ қилиш, тан жароҳатларини етказиш ёки ҳар қандай кишининг ўлимига олиб келган мажбуриятлар, зарар, йўқотишлар, шикоятлар, даъволар, суд қарорлари, харажатлар ва чиқимлар (шу жумладан, адвокат хизматлари учун тўлов) учун жавобгар бўлади; бундай зарарлар Priority Pass Limited компанияси, унинг раҳбарлари, хизматчилари, ходимлари ва агентлари томонидан ўта бепарволик ёки қасддан номуносиб хатти-ҳаракатларни амалга ошириш туфайли юзага келадиган ҳолатлар бундан мустасно. 

     Янги Priority Pass картасини бериш Эгалик қилувчи томонидан Банкка Priority Pass картасини қайта чиқаришга ариза берилганида қуйидаги ҳолатларда Банк томонидан амалга оширилади:

· Priority Pass картаси шикастланганида;

· Priority Pass картасининг амал қилиш муддати тугаганида;

· Priority Pass картаси ишдан чиққанида (йўқотилганида, ўғирланганида).

    Банк, мижозда амал қилувчи Карта мавжуд бўлиши шарти билан янги Priority Pass картасини тақдим этади.

    Карта ишдан чиққан, шикастланган тақдирда Эгалик қилувчига тақдим этиладиган янги Priority Pass картаси Банк томонидан, янги Priority Pass картаси қайси картанинг ўрнига тақдим этилаётган бўлса, ўша Priority Pass картаси амал қиладиган муддатга чиқарилади.
    Priority Pass картаси ишдан чиққан (йўқотилган, ўғирланган) тақдирда, Priority Pass картасининг эгаси бу ҳақда зудлик билан 202-50-60, 202-50-71 телефон рақамлари орқали Банкка хабар бериши зарур, бунда Карта эгаси телефон суҳбатлари учун шахсий паролни айтиши керак. Оғзаки хабардан кейин Карта эгаси 24 соат ичида буни ёзма шаклда тасдиқлаши шарт. 

    Мижоз Priority Pass картаси ўғирлангани/йўқотилгани/ишдан чиққани ҳақида Банкни ёзма шаклда хабардор қилмагани ёки ўз вақтида хабардор қилмагани учун жавобгар бўлади. 

    Priority Pass картаси «Priority Pass Limited» компаниясининг стоп-варағига қўйилиш пайтигача Эгалик қилувчи йўқотилган/ўғирланган Priority Pass картасидан фойдаланган ҳолда амалга оширилган VIP-залларда бўлиш бўйича барча ҳолатлар учун жавобгар бўлади ва йўқотилган/ўғирланган Priority Pass картасидан фойдаланган ҳолда амалга оширилган VIP-залларда бўлиш билан боғлиқ кўрсатилган барча хизматларни Банкка тўлаши шарт.  

